
Yo na, ya na, ya na.

Farisani o vha o tea u dzula hayani. Ho ngo 
kona u ya u tamba.

“I ḓo vhuya ya pfhula mvula?” u ralo u 
humbula Farisani.

Ḓuvha ḽi tevhelaho yo dovha ya na.

Ho vha hu na mativha hoṱhe.

Nga murahu mvula yo mbo ḓi pfhula, ḓuvha ḽa 
bvelela.

Farisani o vhona musengavhadzimu makoleni. 
Wo vha wo naka vhukuma!

Farisani o bvela nnḓa u tamba.

O fhufhela tivhani, a sa vhoni. Maḓi o 
hashekanya ḓuvhani.

A tshi khou ṱoḓa u ḓibvisa tivhani, o vhona 
musengavhadzimu! Wo vha wo naka 
vhukuma.

Vhusiku uvho mma vho shela mapulo maḓini a 
Farisani a ṱamba.

Farisani o doba mapulo a a imisela nṱha kha 
luvhone.

Kha ayo mapulo ho vha hu na 
musengavhadzimu! Wo vha wo naka 
vhukuma.

Ḓuvha ḽi tevhelaho ho vha na ḓuvha nahone 
ho fhisa.

Mma na Farisani vho bva vha ya lwanzheni.

Farisani o doba khumba dzo lala 
muṱavhani. O mbo ḓi vhona khumba i re na 
musengavhadzimu nga ngomu hayo!

Wo vha wo naka vhukuma.

Farisani o dzula fhasi a doba khumba. Fhedzi 
gabelo ḽihulu ḽa ḓa ḽa ṱuwisa khumba.

Farisani o mbo ḓi ṱungufhala. 

Misengavhadzimu yoṱhe ye a vha a tshi i wana 
yo vha i tshi dzulela u ngalangala.

“Ndi khou ṱoḓa musengavhadzimu wanga,” u 
ralo u humbula.

Musi Farisani o dzhena hayani o bvisa pennde 
dzawe.
Nga murahu o bvisa kubammbiri.
O pennda musengavhadzimu nga mivhala 
ya sumbe nga u tevhekana. O thoma nga 
muvhala mutswuku, a guma nga vayoḽethe.

Farisani o sumbedza nyolo mme awe a tshi 
khou ḓihudza.
Zwino u na musengavhadzimu wawe.
Wo naka vhukuma!


